
     A-čoahkkinprotokolla 
         RiddoDuottarMuseat 
 
RDM stivračoahkkin 10.12.19, telefovdnačoahkkin 
 
RDM stivračoahkkin 10.12.19 Sámiid Vuorká-Dávviriin Kárášjogas, dii 10:13-16:00. 
Čoahkkin álggahuvvui 1,5 diibmosaš stivra-bagademiin Arctic Prima Katarina Påve Gaup bokte. 
 
 
 
Čoahkkinoasseváldit: 
Johan Vasara  Stivrajođiheaddji 
Sten Magnar Nikodemussen Stivraláhttu 
Marianne Balto  Stivralahttu 
Olaug Larsson  Stivralahttu   
Olaf Andersen    Skanke Várrelahttu 
Ann Britt Eira Sara  Stivralahttu 
Terje H Joks   Várrelahttu Bargiidovddasteaddji 
Anne May Olli  Čálli 
 
Ii čoahkkimis: 
Hilde Skanke  Nubbinjođiheaddjin  
Svein Atle Somby  Stivralahttu 
Sissel Gaup   Somby várrelahttu 
Elle Bals   Bargiidovddasteaddji  
 
 
Áššenr. Ášši 
 
21-2019 Sisagohččuma ja áššelisttu dohkkeheapmi 

Gohččun ja áššelisttu dohkkehuvvui ovttajienalaččat ášši 32 lasáhusain, 
bušeahttareguleren 2019 

 Innkalling og saksliste enstemmig godkjent med tillegg av budsjettregulering 2019 i sak 32. 
 
  
22-2019 Válljet guokte olbmo vuolláičállit protokolla 
  

Olaug Larsson ja Marianne Balto válljejuvvuiga ovttajienalaččat vuolláičállit protokolla. 
 
 
1.  DIEHTOJUOHKINÁŠŠIT 
   
 
23-2019 Diehtojuohkimat / Orienteringer 

 
- Rehketdoallu otnážii Laiti bokte.  
- SVD eaiggátvuođđudusa cealkámuš vejolašdutkosii. Larsson muitalii veahá.  

- Leavnnja Meieribygga láigošiehtadus.  
- Otnáš giellastrategiija RDMas.  
- Olli jođiheaddjin Árbediehtu bargojovkkui, sámediggeráđđi nammadan, mas lea áigemearri 

30.06.20.  
- Olli lea veahkkebagadeaddji Konserváhtor masterstudentii Oslo universitehtas. for  
- Ođđa museadieđáhus, áigemearri buktit cealkámušaid lea 01.03.20.  
-  

Mearrádus: Leavnnja Meieribygga láigošiehtadusa ferte guorahallat, divodan-/oktasašgoluid ja 
eretcealkineavttuid ektui. Dasa lassin lea direktevrras váldi lihtodit soahpamuša stivrra haga. Loahpa 
váldit diehtun. Ovttajienalaččat.  
 
 
2. ČUOVVOLANÁŠŠIT / OPPFØLGINGSSAKER 
  
 26-2019 Bušeahttareguleren – čuovvolanášši  
 

1) Dokumeanttat 

- Mearrádus ášši 26/19, golggotmánu 25.beaivvi 2019, B protokolla (ii 

dohkkehuvvon/vuolláičállon)  

- Fálaldat Berghallen Bil As:as  

 

2) Áššečielggadeapmi  

- Čálus Bror Ivar Salamonsenis mii guoská biila oastimii dahje biila leasemii, heajos ja buorit 

bealit.  

- Čielggadeapmi rehketdoallis mii guoská 2019 rehketdoalo goluiduhttimii: 

- Háldooapmi girjejuvvo obbalaš háhkanmáksun, beroškeahttá doarjagiin ja geahpaduvvo 

ekonomalaš eallináiggiin (obbalaš girjadeapmi). Doarjagat meannuduvvojit dego maŋiduvvon 

sisaboahtun ja čállo sisaboahtun bálddalagaid geahpademiin. Doarjja gesso opmodaga 

háhkanmávssus, mii čállo obbalaš submin balánssas (obbalaš čállin). Doarjja boahtá 

eahpenjuolga eretgeassimis geahpiduvvon opmodaga háhkanmávssus. 

Berre rehketdoallái addit čálalaččat liige dieđuid rehketdoalu doarjjagieđahállamiin, obba- ja 

nettogirjadeapmi ja jus ležžet ruovttoluottamáksingáibádusat. Jus atná obbalašgirjadeami, 

galgá stivra sáhttit dahkat mearrádusa rievdadit doaibmadoarjaga investerendoarjagii: 

1.Stivra mearrida 2019 doaibmadoarjagis bidjat r.410 000  oastit biilla.  

2.Stivra mearrida atnit r.410 000 várrejuvvon ruđain oastit biilla ovdanbukton fálaldagain. 

 

 

3) Mearrádusevttohus  

1.Stivra mearrida 2019 doaibmadoarjagis bidjat r.410 000 oastit biilla.  

2.Stivra mearrida atnit r.410 000 várrejuvvon ruđain oastit biilla ovdanbukton fálaldagain. 

 

4) Mearrádus: Ovttajienalaččat  

Stivra mearrida ovdal oastit biilla go leaset. Ruhtadeapmi 2019 bušeahttaregulerema bokte.  

3. MEARRÁDUSÁŠŠIT  
 
Ášši 31-2019  Vuoruheamit 2020 

 

 

1) Dokumeanttat: 

 

 

2) Áššečielggadeapmi: 

 

RDMa stivra lea dohkkehan Strategiijaplána 2017-2022. Dát mielddisbuktá ahte RDMa doaimmat 

fertejit čuovvut strategiijadokumeanttaid ja de vuoruhemiid. Vuoruheamit maid 2019is dahke 

mielddisbuktá guhkitáiggi barggu ja dan dihte joatká RDMa bargat seamma váldočuoggáiguin 

 

 

RDMas leat 2019is čuovvovaš váldočuoggát:  

• Eanet fágavirggit 

• SVD ja dáiddamusea huksenášši vejolašdutkkus 

• Musealatnja Porsáŋggu guovddážis 

• Siskkáldas organisašuvdnaovdáneapmi 

• Eambbo dutkan ja heiveheapmi oahpahallisajiide 

• Prošeavttaide iežasoassi 

• RDMa huksenplánaid čađaheapmi 

• Márkan-/media strategiijaplána 

 

Direktevra háliida ovddidit čuovvovaš vuoruhemiid 2020 

 

Vuoruheapmi 1: 

Prioritering 1: 

• Fágavirggit. 2019is lea leamaš hástaleaddji áimmahuššat museafágalaš bargguid go guhkitáiggi 

eai leat leamaš bargit fágavirgin. Dat lea earenoamážit dárbu lasihit ovtta virggi 

dáiddamágaliidni. Dađi eanet sámi dáiddárat ja sámi dáidda šaddá beakkán, dađi eanet bargu 

lassána magasiinnas. 

Vuoruheapmi 2: 

• Čuovvulit Sámi dáiddamusea vejolašdutkosa ja SVDa divvuma. 

Vuoruheapmi 3: 

• Sirdit Porsáŋggu musea čoakkáldaga Skuvvanváris Levdnjii.  

Vuoruheapmi 4: 

• Čuovvulit organisašuvnna ovdánahttinprošeavtta (Team-building). Lea čájehuvvon ahte lea 

leamaš dehálaš fágabargguid progrešuvdnii ja buori bargobirrasii čađahit siskkáldas 

čoahkkanemiid gos buot bargit deaivvadit 

 

Vuoruheapmi 5: 

• Lea dehálaš eambbo dutkanbargguid čađahit mat gullet musea guoskevaš čuolmmaide. Čuovvulit 

barggu oažžut oahpahallisajit museai (visttegáhtten).  Ja oččodit stipeandaortnegiid museaide. 

Dasa lásiin lea dehálaš heivehit oahpuid musea guoskevaš fágasurggiide sámi guovlluin, 

rekruteren dihte sámegielat fágabargiid.  

 

Vuoruheapmi 6 

• Prošeavttaid iežasoassi. Prošeavttat mat geasuhit olbmuid museaide leat dehálaččat. 

  

 

Vuoruheapmi 7 

• Dálá huksenplánaid geahččat. Čuovvut iešguđetge musea vuoruhanlisttu vistteteknihkalaš  

dárbbuid ja daid listtuid vuođul ráhkadit boahtteáigediđolaš bargostrategiijaija. Earet eará leat 

Jáhkovuonas ja Guovdageainnus leamaš dakkár doaimmat 2019is ja joatkit bargguiguin 2020is. 

Gulahallan eaiggádiiguin ja suohkaniiguin lea dehálaš dáin bargguin.   

 

Vuoruheapmi 8 

• Ráhkadit márkan-/ mediastrategiijaplána 2019-2021. Dat bargu álggahuvvui 2019is ja joatká 

2020is. 

 

 

3) Mearrádusevttohus: 

 

2020is leat RDMas čuovvovaš váldovuoruheamit 

• Eanet fágavirggit 

• SVDa ja dáiddamusea huksenášši vejolašdutkkus 

• Museavistti Porsáŋggu guovddážis (Magasiidna)  

• Siskkáldas organisašuvdnaovdáneapmi 

• Eambbo dutkkan, heiveheapmi oahpahallisajiide ja museafágalaš alit oahppu.  

• Prošeavttaide iežasoassi 

• RDMa huksenplánaid geahčadeapmi 

• Márkan-/ media strategiijaplána  

 

 

 

4) Mearrádus: Ovttajienalaččat  

 

Stivra dohkkeha mearrádusevttohusa lasáhusain liige čuoggáin, vuoruheapmi 9 
 
Vuoruheapmi 9: Primus 
Implementeret Primusplánaid maid juohke ossodat RDMas lea ovdánahttán, mii lea oassin oktasaš 
primus 2019 vuoruhemiin (RDMa primusjoavku). 

Ášši 32-2019  Bušeahtta 2020 

 

 

 

5) Dokumeanttat: 

- Bušeahtta 2020 

 

 

 

6) Áššečielggadeapmi: 

RDM čuovvu strategiijaijalána, mas fágaossodagaid nannen lea vuoruhuvvon, olmmoš-ja eará 

resurssaiguin. Dan dahkat sihke siskkáldasas ja ovttasbargguin eará institušuvnnaiguin ja 

organisašuvnnaiguin.  

 

Sisaboahttu 

 

Sámedikki 2020ii bušeahttaárvalusas oažžu RDMa r.11 645 000,- doaibmadoarjaga. Dat lea 3.5% 

geahpideapmi, go diibmá 2019is oaččui SVD r.500 000,- háválašruđa ođasmahttit 

vistteliekkadansystema. Go dan ii váldde mielde rehkegii oažžu RDMa ráđi evttohusa vuođul 

0,6% lasáhusa nu go eará museat. Dás lea unnimus r.560 000,- (2019ii supmii) merkejuvvon 

Sámedikki oastinlávdegoddái.  

 

Kárášjoga gielddas ja Porsáŋggu gielddas lei bušeahttačoahkkin juovlamánu 12. beaivvi. Diehtu 

Porsáŋggu gielddas lea ahte sin administratiiva evttohus lokte doarjaga 235 154,- ruvnnas 

252 000,- ruvdnui, dát lea 7% lassáneapmi ja dás ii leat viessoláigorefušuvdna mielde. 

Lassáneapmi lea hui dehálaš dan stuora sirdinprošeavtta dihte, mii galgá dáhkkot vuosttaš 

jahkebeali 2020 Porsáŋggus. Kárášjoga gielda lea sihkkon doaibmadoarjaga maid RDMai lea 

ovdal juolludan. Dat doarjja lea 100% njiedjan. Ođđa kulturvistti sámi dáiddamusean ja Sámiid 

Vuorká-Dávviriid divodeami proseassas, sáhttá vearrámus lági mielde ipmirduvvot ahte 

Kárášjoga gielda ii doarjjo dán ovdáneami. RDMa meroštallá goike ahte Kárášjoga gielda juolluda 

doaibmadoarjaga boahtte jáhkkái.  

 

Guovdageainnu suohkan meannuda bušeahta juovlamánu 19.beaivvi. Diehtun lea ahte 

administratiiva evttohus Guovdageainnu suohkanis lea vuolidit doaibmadoarjaga 220 000,- 

ruvnnos 217 000,- ruvdnui. Dát mearkkaša ahte doaibmadoarjja njiedjá 1,36%. 

 

Fylka-ja suohkaniid oktiičaskima dáfus lea administrašuvdna eahpesihkar makkár váikkuhus das 

lea RDMii. Dat ođđa suohkan Fálesnuorri- Hámmárfeasta meannuda bušeahta juovlamánu 

17.beaivvi ja dat ođđa fylkasuohkan Troms-Finnmark meannuda bušeahta juovlamánu 

13.beaivvi. Mii leat ožžon vástádusa Fálesnuori-Hámmárfeasta administrašuvnna bušeahtta 

evttohusas ja Finnmárku fylkasuohkana administrašuvdna meroštallá seamma doarjaga go 

2019is.  

2019is oaččui RDMa r.400 000,- ruvdnosaš háválašdoarjaga digitaliseret dáiddačoakkáldaga. Das 

lei r.200 000,- biddjon 2019, muhto go RDMas váilo olmmošresursat de lea 2019ii bušeahtas 

báhcán 150 000,-ruvdno ja de lei vel biddjon 2020ii bušehttii 200 000,- ruvdno. Dan dihte lea 

350 000,- ruvdno čállon 2020ii prošeaktaruhtan. 

 

Dat lea meroštallojuvvon 589 000 ruvdno iežas sisaboahtu, dasa lassin lea meroštallojuvvon 

199 548,- ruvdna viessoláigobuhtadus 2020is (Jáhkovuotna ja Porsáŋgu). Dát mearkkaša ahte 

RDMa sisaboahtobušeahtta lea 14 450 548 ruvnna. 

 

Golut 

2020ii lea biddjon 1,9% haddegoargŋumii ja bálkálassáneapmái 3,6% nu go ráđđehusa boahtte 

jagi bušeahtta lea. Bušeahtas mii muddet bálkálassáneami 2,7%. Lihka mearkkaša dat reála 

bušeahtta njiedjama boahtte jahkái. 

RDM ii oaččo dan ekonomalaš ovdáneami maid dárbbaša go galgá doalahit positiiva ovdáneami 

museaaláš doaimmain. RDM ferte vuoruhit garraseappo ja ráddjet museai doaimmaid boahtte 

jagi. Bušeahta vuođul ráddjejuvvojit doaimmat dain suohkaniin gos doaibmadoarjja njiedjá.  

Ovdamearkkat boahtte jagi vuoruheamit bušeahtta vuođul: 

 

1. Mii dárbbašit liige veahki Porsáŋggu museas, go galgat sirdit čoakkáldaga Skuvvanváris Levdnjii. 

Mii fertet maid bidjat ruđa sirdinprošektii, viessoláigu ođđa mágasiidii Leavnnjas. Vuosttaš 

jahkebealis fertet máksit viessoláiggu ođđa báikái ja dalá vistái Skuvvanváris.  

 

2. Liigeveahkki Jáhkovuona musea, earenoamážit geasset. Áigumuš lea čalmmustahttit Jáhkovuona 

mearrasámi musea maiddai Fálesnuori-Hámmárfeasta suohkanguovddážis. 

3. Ođđa museajođiheaddji SVDii ja badjálastin dálá museajođiheddjiin. 

4. Biilii várret liigegoluide. Mii galgat oastit dahje leaset. Dat galgá maid vuolidit vuodjingoluid ja 

leat ovdamunnin go sirdit magasiinna Porsáŋggus ja eará fievrridemiide RDMa museaid gaska. 

5. Iežasoassi Sámi dáiddaguovddáža ovttasbargguide. 

6. Dáiddačoakkáldaga digitaliseret. Finnmárku fylkasuohkan doarju prošeavtta háválašdoarjagiin. 

7. Dáiddamusea/ SVD divodemiin bargat viidásit, stivrrain ja eaiggátstivrrain. 

8. Guokte bargiidseminára. Team-huksen prošeakta 2019is čájehii ahte lea dehálaš buot bargiide 

čoahkkanit bisuhan dihte buori bargobirrasa. 

9. Dat livččii dárbu vuoruhit nuppi bistevaš ollesáiggevirggi dáiddamagasiidnii, go min dáidda lea 

vuovdnái ja lea stuora beroštupmi dáidagii. Go lea unnit doaibmadoarjja fertet mii unnidit 

doaimmaid magasiinnas ja ohcat prošeaktaruđaid čoakkáldaga bargguide. 

Buohtalastima varas lea biddjon geassemánu 2019 bušeahtta, dan dihtego lea buohtastahttimii buoret 

go golggotmánu divoduvvonbušeahtta. Dat badjebáza ii livčče leamaš reella jus mis livčče árabut 2019is 

leamaš olbmot virggiin. 

Golggotmánu rámmain lea Finnmárku fylkasuohkan 150 000,- ruvdnosaš háválašjuolludeapmi váldon 

eret, go prošeaktaruđa sáhtiimet sirdit 2020ai ja de sáhttit oktiibuot sirdit 350 000 ruvnno.  

 

Dán vuođul leat bálká- ja eará doaibmaruđat juhkkojuvvon ná: 

 

RDM Hálddáhus 2 180 962 

SVD   2 230 462 

GG   1 163 799 

PM   1 078 815 

JMM   523 005 

Dáidda   987 470 

OKTIIBUOT VIRGEGOLUID RÁMMA : 8 164 686,- 

   

EARÁ DOAIBMAGOLUT /ANDRE DRIFTSKOSTNADER   

RDM Hálddáhus 1 498 000 

SVD   976 413 

GG   523 973 

PM   1 350 976 

JMM   423 412 

Dáidda   1 313 261 inkl. øremerkede midler. 

OKTIIBUOT EARÁ DOAIBMAGOLUT:6 006 035,- 

OKTIIBUOT DOAIBMAGOLUT: 14 170 548,- 

 

 

7) Mearrádusevttohus: 

 

Dat lea dárbbašlaš gulahallat Sámedikkiin oažžun dihte rolla- ja bargočielggadeami maid stivra 

sáhttá meannudit, nugo Sámedikki budjeahttameannudeapmi Áltá-Guovdageainnu čázadaga 

áššis. 

 

2020 bušeahtta juhkko ná: 

Virgerámma kr. 8 164 686,- 

Eará doaibmarámma kr.6 006 035,- 

Olles 2020ii bušeahtta : 14 170 548,- 

 

 

8) Mearrádus: 

Stivra lea 2009is, 2010is ja 2015is várren ruđa boahtteáiggi visteteknihkkaaláš rusttegiid 

divodeapmái. 

Oktiibuot lea dasa biddjon r.1.496.000, das lea r.546.000 adnon 2012is ja r.25.043 adnon 2014is. 

Bázahus várrejumis lea r. 924.957. Stivra dáhkida ahte várrejupmi lea reella ja ahte várrejupmi 

galgá čállot fitnodaga balánssas vealgeboastan. 

Dasa lassin mearrida stivra čuovvovaš budjeahttaregulerema 2019ii budjehttii: 

-Boasta visttedivodeapmi bajiduvvo r.500 000 ja eará doaibmagolut vuoliduvvojit seamma 

supmiin. 

-Boasta Sámedikki doaibmadoarjja vuoliduvvo r.500 000 ja sirdojuvvo balánssas 

investerendoarjagiin oastit gálvobiilla, nugo mearriduvvui áššis 26/19. 

-Várrejuvvo rehketdoalus boahtteáiggi visteteknihkalaš rusttegiid divodeapmái, 2019 

rehketdoalus biddjo gitta r. 500 000 dasa. 

Dat lea dárbbašlaš gulahallat Sámedikkiin oažžun dihte rolla- ja bargočielggadeami maid stivra 

sáhttá meannudit, nugo Sámedikki budjeahttameannudeapmi Áltá-Guovdageainnu čázadaga 

áššis. 

 

2020 bušeahtta juhkko ná: 

Virgerámma kr. 8 164 686,- 

Eará doaibmarámma kr.6 006 035,- 

Olles 2020ii bušeahtta : 14 170 548,- 

 
 
Ášši 33-2019  Čoahkkinplána 2020 

 

 

1) Dokumeanttat: 

 

 

2) Áššečielggadeapmi: 

 

Galget leat 3 stivračoahkkima jagis ja galget čuovvut musea jahkejuvlla: 

 

12.03.20, Guovdageaidnu 

Dehálaš áššit: Bušeahttacealkkámušat 2021 ja doaibmaplána 2020/2021 (Sámedikki áigemearri 

01.04) 

Obbalašgovva RDMa dáhkádusain  

 

 

16.06.20 Jáhkovuotna 

Dehálaš áššit: Jahkedieđáhus ja jahkerehketdoallu (rehketdoalli áigemearri 30.06, 

rehketdoalloregistara áigemearri 31.07) 

10.12.20. Porsáŋgu 

Dehálaš áššit: Vuoruheamit 2021, bušeahtta 2021 (mii oažžut dieđuid sámedikki, fylkka ja 

suohkaniid jođihandoarjagiid birra) 

 

3) Mearrádusevttohus: 

 

12.03.20, Guovdageaidnu 

Dehálaš áššit: Bušeahttacealkkámušat 2021 ja doaibmaplána 2020/2021 (Sámedikki áigemearri 01.04 

 

16.06.20 Jáhkovuotna 

Dehálaš áššit: Jahkedieđáhus ja jahkerehketdoallu (rehketdoalli áigemearri 30.06, 

rehketdoalloregistara áigemearri 31.07) 

 

10.12.20. Porsáŋgu 

Dehálaš áššit: Vuoruheamit 2021, bušeahtta 2021 (mii oažžut dieđuid sámedikki, fylkka ja suohkaniid 

jođihandoarjagiid birra) 

 

 

 

4) Mearrádusat: 

 
Čoahkkinplána rievdadusaiguin dohkkehuvvui ovttajienalaččat. 
 
12.3.20, Guovdageaidnu  
Dehálaš áššit: Budsjeahttacealkkámušat 2021 ja 2020/2021 Doaibmaplána (áigemearri 01.04 
Sámediggái), RDMa dáhkádusat. 
 
16-17.06.20, Jáhkovuotna ja Hámmárfeasta (molssaevttolaš dáhton 11-12.06)  
Dehálaš áššit: jahkedieđáhus ja jahkerehketdoallu (revisora áigemearri 30.06, rehketdoalloregistara 
áigemearri 31.07) 
 
03.09.20, Telefovdnacoahkkin  
2020 Budjeahttareguleren 
 
10.12.20, Leavdnja  
Dehálaš áššit: 2021 Vuoruheamit, 2021 Budsjeahtta (mii oažžut dieđuid Sámedikki-, Fylkka- ja suohkaniid 
doaibmadoarjagiid birra) 
) 
 
 
4. DIGAŠTALLANÁŠŠIT/ DISKUSJONSSAKER 
 
   
Ášši 34-2019  Karašjoga gieldda sadji RDMa doaibmastivvras boahtteáigis 

1) Dokumeanttat  

- Kárášjoga suohkana ráđđeolbmás e-poasta.  

- Ášši ja mearrádus Kárášjoga suohkanis, ášši 15/12 

 

 

2) Mearrádus: Maŋidit ášši realitehtameannudeami dassážii go suohkan lea dahkan loahpalaš 

budjeahttamearrádusa. 

 
 
 
5. ČOAHKKÁIGEASSU / OPPSUMMERING  
 
 
Ášši /Sak 35- 2019  Muđui /Eventuelt 
  Eai leat áššit / Ingen saker 
 
 
 

 
Referáhtta duođaštuvvo leat riekta: 
 
 
 
 
 
___________________                                      __________________  
Olaug Larsson                         Marianne Balto   
Stivramiellahttu        Stivramiellahttu   


